
KOMBO UUM MERIAHKAN MAJLIS JAMUAN MAKAN

PERTABALAN SULTAN KEDAH KE-29

MALAM SEMPENA ISTIADAT

s

UUM ONLINE: Kombo Universiti Utara Malaysia (UUM) telah diberikan penghormatan
membuat persembahan di hadapan Kebawah Duli Yang Maha Mulia Al-Aminul Karim Sultan
Sallehuddin Ibni Almarhum Sultan Badlishah, Sultan Kedah pada Majlis Jamuan Makan
Malam Sempena Istiadat Pertabalan Sultan Kedah ke-29, baru-baru ini.



Bahagian Muzik dan Pengurusan Acara, Unit Seni Kreatif dan Acara Komesial (CACE), Pusat
Pengajian Pengurusan Industri Kreatif dan Seni Persembahan (SCIMPA) yang diberikan
penghormatan untuk menghiburkan tetamu diraja itu secara tidak langsung telah mengeratkan
hubungan antara pihak istana dan UUM, sekali gus melonjakkan nama UUM di serata Kedah.

Maijlis pada malam itu dimulakan dengan persembahan muzik instrumental dari Kombo UUM,
disusuli persembahan artis tempatan, Jay-Jay yang diringi oleh Kombo UUM dan pemain violin
profesional Malaysia, Dr. Joanne Yeoh.

Persembahan muzik selama satu jam itu diakhiri dengan persembahan Seni Pasir (Sand Art
Performance) dari Sand Artist terkenal, Long Bee.

Turut berangkat hadir, Kebawah Duli Yang Maha Mulia Sultanah Maliha binti Almarhum
Tengku Ariff, Sultanah Kedah; Raja Muda Kedah Darul Aman, Duli Yang Teramat Mulia,
Tengku Sarafudin Badlishah Ibni Al Aminul Karim Sultan Sallehuddin dan Duli Yang Teramat
Mulia Che Puan Muda Zaheeda Mohamad Ariff, Raja Puan Muda Kedah.

